
Rheoli Fersiwn 
Bwriedir y ddogfen hon ar gyfer: 
 

☒ Staff y Cyngor yn 
unig 

☐ Staff seiliedig mewn 
ysgolion yn unig 

☐ Staff y Cyngor a seiliedig 
mewn ysgolion 

 

Fersiwn Newidiadau Allweddol Cymeradwywyd gan 

Ebrill 2020 Wedi ailfformatio ac ychwanegu manylion EAP Tîm Rheoli Adrannol 

Mai 2023 Adolygwyd – dim angen diweddaru Tîm Rheoli Adrannol 

 
Gellir adolygu a diwygio’r ddogfen hon ar unrhyw amser a heb ymgynghoriad mewn 
ymateb i ofynion cyfreithiol neu mewn ymateb i ofyniad sefydliadol a lle nad yw newidiadau 
yn adlewyrchu newid sylfaenol neu’n effeithio ar ysbryd neu fwriad y ddogfen. 

1. Cyflwyniad 
 
Mae Cyngor Blaenau Gwent yn cydnabod mai’r bobl a gyflogwn yw ein hased fwyaf 
gwerthfawr a’u bod yn hanfodol wrth ddatblygu gwasanaethau modern, ansawdd 
uchel, effeithiol ac ymatebol gyda ffocws ar y cwsmer. 
 
Er mai bwriad y Cyngor yw datblygu a darparu amgylchedd gwaith sefydlog a 
sicrwydd cyflogaeth ar gyfer ei holl gyflogeion, mae’n rhaid iddo sicrhau ei fod yn 
darparu gwasanaeth hyfyw, ansawdd uchel, gwerth am arian ar gyfer y gymuned. 
Yn y cyswllt hwn gall amgylchiadau godi lle mae newidiadau yn y farchnad, 
technoleg, gofynion sefydliadol a/neu statudol yn golygu fod angen newidiadau 
mewn gofynion staffio ar gyfer y gwasanaeth a all arwain at derfynu contractau “er 
budd effeithiolrwydd y gwasanaeth”. 
 
 

2. Diffiniad o Effeithiolrwydd 
 
Yn wahanol i ddileu swyddi, nid yw terfynu ar sail effeithiolrwydd yn ddiswyddiad, 
mae’n gytundeb ar y cyd i derfynu contract cyflogaeth gan y ddau barti h.y. y 
cyflogai a’r Cyngor. Ystyrir bod hyn er budd gorau y ddau barti. 
 
Mae iawndal ar derfynu cyflogeion ar y seiliau hyn yn llwyr ar ddisgresiwn yr 
Awdurdod. Ni chaiff y disgresiwn ei weithredu yn lle delio gyda mater perfformiad 
annigonol drwy weithdrefnau a gyflwynwyd yn gywir. 
 
 

3. Iawndal 
 
Yn amlwg lle mae terfyniad ar sail effeithiolrwydd, bydd hawl i iawndal am golli 
cyflogaeth. 
 
 

4. Taliadau ar Ddisgresiwn 
 
Mae’r Cyngor yn gweithredu ei ddisgresiwn yn unol â Rheoliadau Cynllun Pensiwn 
Llywodraeth Leol 1997 (fel y’i diwygiwyd) a Rheoliadau Llywodraeth Leol 
(Ymddeoliad Cynnar o Gyflogaeth) (Lloegr a Cymru) 2000, 2006 a 2008 (fel y’u 
diwygiwyd) – a elwir fel arfer yn Rheoliadau Iawndal ar Ddisgresiwn. Unigolion sy’n 
terfynu ar sail effeithiolrwydd: 
 

a) Dros 55 oed 
Bydd gan unigolion fynediad ar unwaith i daliad heb ei ostwng o’u buddion 
LGPS. 

 
b) Dan 55 oed 

Gall unigolion dderbyn taliad iawndal sy’n gyfwerth â’r hyn a gafodd ei gyfrif 
am ddileu swydd fel y’i amlinellir ym Mholisi Dileu Swydd y Cyngor ar gyfer 
y staff hynny nad oes ganddynt fynediad i’w pensiwn. 

5. Achos Busnes/Dull Cymeradwyo 
 
Mae’n rhaid i unrhyw derfynu ar sail effeithiolrwydd lle mae’r Cyngor yn gweithredu 
ei ddisgresiwn gael ei gefnogi gan achos busnes gyda’r gymeradwyaeth 
angenrheidiol. 
 
Bydd yr achos busnes hwn yn cynnwys ystyried newidiadau darpariaeth 
gwasanaeth a chanlyniadau ariannol unrhyw iawndal effeithiolrwydd ac ad-dalu 
adfer pensiwn dros gyfnod o ddim mwy na 5 mlynedd. 
 
 

6. Rhaglen Cymorth Cyflogeion 
 
Mae gan yr Awdurdod Raglen Cymorth Cyflogeion yn ei le gyda darparydd 
annibynnol “Care first” ar gyfer yr holl gyflogeion a rheolwyr. Gall cyflogeion gael 
mynediad i gefnogaeth ar unrhyw faterion personol neu gysylltiedig â gwaith a all 
fod yn achosi consyrn neu ofid tebyg i ymwybyddiaeth straen, rheoli dyledion, 
llesiant a materion perthynas. Mae’r manylion cyswllt isod ac mae gwybodaeth 
ychwanegol ar gael ar y fewnrwyd. 
 

• Mae “Care first” yn rhad ac am ddim i’w ddefnyddio 24 awr y dydd, 7 
diwrnod yr wythnos, 365 diwrnod y flwyddyn ac nid oes angen i gyflogeion 
ofyn i reolwr cyn defnyddio’r gwasanaeth. Gall cyflogeion ffonio 0800 174319 
i siarad gyda cwnselydd proffesiynol neu arbenigydd gwybodaeth yn 
gyfrinachol am ystod o faterion. 
 

• Mae gwefan “Care first Lifestyle” yn cynnig adnoddau helaeth yn cynnwys 
erthyglau ar iechyd, problemau gartref, problemau yn y gwaith, dulliau 
cefnogi rheoli, holiaduron straen a chwnsela ar-lein mewn amser real. Dylai 
cyflogeion fynd i’r wefan yn www.care-first.co.uk a mewngofnodi yn 
defnyddio y manylion dilynol – enw defnyddiwr, blaenau a chyfrinair 
employee. 

 

• Mae ap “Care first Zest” yn cynnwys dulliau rhyngweithiol, cyngor da, 
ymarferion gweledol a meddyliol a gweithgareddau diddorol. Maent yn 
cynnwys ymarferion myfyrio, ymarferion ymwybyddiaeth gofalgar, ymarferion 
anadlu, pecynnau cymorth i adnabod mathau ymddygiad a monitro cynnydd, 
olrhain hwyliau a llawer mwy. I ddechrau defnyddiwch yr ap: 
 

• Lawrlwytho’r ap – ar gael ar Tunes neu Google Play – chwiliwch am  
My possible self: Mental Health.  Neu, os byddai’n well gennych 
ddefnyddio’r rhaglen o’ch bwrdd gwaith, dilynwch y ddolen hon:  
https://portal.my-possible-self.com/welshfram/my-possible-self/register 
(nid yw’r wefan yn gweithio gyda Internet Explorer). 

• Rhowch bas cod cofrestru WelFram21! yna dicio’r blwch “I’m not a 
robot” a clicio “Submit” 

• Creu eich cyfrif personol 

• Unwaith y byddwch wedi cofrestru, gallwch fewngofnodi i’r wefan drwy 
www.my-possible-self.com  neu ap yn defnyddio’r cyfeiriad e-bost a’r 
cyfrinair y gwnaethoch ei ddefnyddio i agor eich cyfrif. 

http://intranet/organisational-development-(hr)/health,-safety-welfare/employee-assistance-programme-(care-first).aspx
https://www.care-first.co.uk/
https://portal.my-possible-self.com/welshfram/my-possible-self/register
http://www.my-possible-self.coml/

